
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৬২
সেক্সপিয়র।



প্রতিবচন প্রদানের উদ্যম করিয়াছিল, যদিও তাহার পক্ষে আশীর্ব্বাদ প্রার্থনা আবশ্যক বটে তথাপি বাক্রোধ হওয়াতে বদন হইতে ঐ বাক্য বিনির্গত করিতে পারে নাই

 তৎপরে এই অলক্ষ্য বাণী ম্যাকবেথের কর্ণকুহরে প্রবিষ্ট হইল, যথা, আর নিদ্রা যাইও না, যে নিদ্রা জীবের প্রতিপালক, ম্যাকবেথ তাহাকে নিহত করিয়াছে। অনন্তর ভবনস্থ সমস্ত ব্যক্তির প্রতি যেন এই বাক্য উদীরিত হুইল নিদ্রাকে বিসর্জ্জন দাও, গ্লামিস্ তাহার বিনাশ করিল, সুতরাং কাদর আর স্বাপাবেশে থাকিবে না, ম্যাকবেথও আর সুপ্তি প্রাপ্ত হইবেক না।

 ম্যাকবেথ এই সমস্ত অলক্ষ্য বাক্য শ্রবণে সভয় হইয়া স্বীয় শয়নাগারে বনিতা সন্নিধানে প্রত্যাগমন করিল। পতির প্রত্যাগমনে তাহার ললনা সন্দিহানা হইয়া মনে করিল বুঝি কার্য্য সফল হয় নাই কোন একটা ব্যাঘাত হইয়াছে। পরে স্বামির হস্তে শোণিতের চিত্ন অবলোকন করাতে মুখ্য কর্ম্মের সংসিদ্ধি জানিতে পারিল কিন্তু পতির চিত্ত বৈকল্য দেখিয়া যথোচিত ভর্ৎসনা করিতে লাগিল। অনন্তর ভর্ত্তাকে ক্ষত চিহ্ণ প্রক্ষালন করিতে কহিয়া স্বয়ং সেই ক্ষুদ্র খড়্গ ধারণ পূর্ব্বক রাজার শয়নমন্দিরে গমন করিল এবং নৃপ কিঙ্করদিগের উপর হত্যাপবাদ আরোপ করিবার মানসে তাহাদের বদন শোণিত কণিকায় অঙ্কিত করিয়া আসিল।

 রজনী প্রভাতা হইলে হত্যার ব্যাপার প্রকাশ পাইল। যদিও ম্যাকবেথ এবং তাহার গৃহিণী কপট স্নেহ প্রকাশ পূর্ব্বক মুক্তকণ্ঠে শোক সন্তাপ সূচক বাক্য কহিতে লাগিল এবং কিঙ্করদিগের উপরে হত্যাপবাদ আরোপ পূর্ব্বক তাহাদের গাত্রে শোণিত চিহ্ণ দেখাইয়া দিয়া অপরাধী বলিয়া সপ্রমাণ করিবার উদ্যোগ করিল তথাপি পুরবাসি লোকেরা ম্যাকবেথের উপরই সন্দেহ করিলেন কেননা দীন ভৃত্যদের অপেক্ষা তাহারই ঐ বিষয়ে প্রবৃত্তির অধিক সম্ভা-

		 এই পাতা শেষ সম্পাদিত হয়েছে ১৭:১৩টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

